


Sarrera  
Arabako biztanleria nabarmen zahartzen ari da azken urteotan. Arabako 
Gizarte Zerbitzuen Behatokian lortutako datuen arabera, gure lurraldeak 
65 urtetik gorako 71.725 pertsona zituen 2021ean.

Adineko populazioa landa-eremuan handitzen den bitartean, kolektibo 
horri erantzuteko gizarte baliabideak ez dira modu berean hazten, eta, 
zehazki, gizarte zerbitzu publikoek ez diete estaldura egokia ematen Ara-
bako landa-eremuko adineko biztanleei.

Proposamen honekin egoerari erantzuna eman nahi diogu eta urtez urte 
okerrera egin duen arazo bat konpondu.

Eskualdea ADINEKO 
PERTSONAK  
(65 urte edo 
gehiago)

EGOITZE-
TAKO PLAZA 
PUBLIKOAK 
PLAZAS 
(Gradu II eta 
III)

EGUNEKO 
ZENTRUE-
TAKO PLAZAK 
(Gradu II eta 
III)

ETXEBIZITZA 
KOMUNITA-
RIOAK
(Gradu 0 eta 
1)

EGUNEKO 
PLAZAK 
(Gradu 
guztiak)

EGUNEKO 
ARRETARAKO 
LANDA 
ZENTROAK 
(Gradu 0 -I)

Gasteiz 54.462 408+154 185+125 Gasteizko 
Udala

Aiaraldea 8.033 89 30 8 4 35

Arabako 
Errioxa 

2.377 78 0 14 12 30

Lautada 2.151 50 25 12 0 33

Gorbeialdea 1.959 0 0 0 0 48

Añana 1.744 0 0 10 3 60

Mendialdea 808 0 0 14 4 8

Trebiñu 191 0 0 0 0 0



Datu horiek Arabako lurraldeen arteko desore-
ka erakusten dute, baliabide falta nabaria baino 
nabarmenagoa da. Mendekotasun graduren bat 
duten adineko pertsonei arreta gutxi ematen 
zaien koadrilak daude, eta eskaintzen diren ba-
liabideak kudeaketa pribatukoak dira, Gorbeial-
dea kasu.

EH Bilduk urteak daramatza adi-
nekoentzako arreta baliabideen 
urritasuna eta desegokitasuna sa-
latzen, eta zaintza lanen norabidea 
aldatu beharra dagoela salatzen. 
Zaintza eredua aldatzeko garaia 
dela uste dugu, eta horregatik da 
BIZI ON adinekoentzako Zaint-
zen Plan Estrategikoa egin genuen. 
Baina eredu aldaketa horrek Ara-
bako hainbat eskualdetan baliabi-
de berriak ezartzearekin batera 
joan behar du. Adineko pertsonen 
autonomia mailetarako hainbat 
baliabide proposatzen ditugu, hala 
nola, mendekotasun handia dutenei 
laguntzea, egoitza-plaza publikoak 
gehitzea, intentsitate gutxiagoko 
laguntzak behar dituzten adinekoei, 
hala nola eguneko arretarako lan-
da-zentroak.

Beharrak asko dira eta gobernatzen 
dugun udalerrietan adinekoei kalitatezko arreta 
ematen dieten programak eta baliabideak mar-
txan jarri ditugu. EH Bildurentzat pertsonen 
zaintza duina eta kalitatezkoa kezkatzen gaituen 
eta arduratzen gaituen lehentasun bat delako. 

Gobernatzen dugun lekuetan, adinekoei kalitateko 
eta beren inguruko laguntza emateko programak 
eta baliabideak ezarri dira.

Adibidez, Donemiliaga, Barrundia edo Asparrene-
ko Udalek Axpurun sustatutzen ari diren Eguneko 

Arretarako Landa Zentroa eta 
Argantzongo Udalak ospitale 
zaharrean bultzatutzen ardi 
dena daude. Horrez gain, Lau-
tadako adinekoentzako jan-
toki- erbitzua asteburuetan 
ere zabaldu da. Baina gober-
natzen ez dugun lekuetan ere 
programak eta baliabideak 
defendatzen eta proposatzen 
ditugu. Horren adibide da 

Arabako beste eskualde bat-
zuetan baliabideak hobetzeko 
eta ezartzeko ekimen-mult-
zoa, dokumentu honetan aur-
kezten duguna.

Kalitatezko zaintza komunita-
rioak, duinak eta hurbilekoak 
defendatzen ditugu. Onartezi-
na da Arabako landa eremuan 
bizi diren adineko pertsonak 
beren beharrak asetzeko hi-
rira joan behar izatea, gizarte 
eta familia ingurunean irau-

teak funtsezko faktorea izan behar baitu gizar-
te-politiketarako. Eta helburu horrekin prestatu 
dugu dokumentu hau. Bertan, Arabako adineko 
pertsonei kalitatezko eta hurbileko arreta emateko 
beharrezkoak diren gizarte baliabideak proposat-
zen ditugu.

“
Gobernatzen dugun 
udalerrietan, adine-
koei kalitateko eta be-
ren inguruko laguntza 
emateko programak 
eta baliabideak ezarri 
dira.



Aiaraldea 

Landazuri etxea 
Amurrion, Amuruko San Anton egoitza publikoa dago, 44 plaza 2. eta 3. mailetarako, Laudioko eguneko zen-
tro lagundua, foru-eskumeneko 50 plaza dituena, Udalaren CRAD, 15 plaza dituena, eta 8 plaza dituen etxe-
bizitza komunitarioa. Landazuri Etxea proiektua. Hobekuntzak proposatu ditugu, eta laster hasiko dira obrak 
eraikin berri bat egiteko. Bertan, besteak beste, sukalde bat jarriko da, eguneko zentroari zein etxebizitza 
komunitarioari zerbitzua emateko. EELZko plaza kopurua 25 arte handituko da.

Laudioko adinekoen egoitza handitzea 
Gaur egun, Aiaraldeak 65 urtetik gorako 8.000 pertsona baino gehiago ditu. Eremu horretan bi egoitza publi-
ko daude: bata, Laudion, San Roke izenekoa, 50 plaza dituena (25 plaza lagunduak eta 25 plaza psikogeriatri-
koak) eta bestea, Amurrion, San Antón Armuru izenekoa, 39 plaza dituena, denak ere lagunduak.

Adinean aurrera egin ahala, San Roke egoitzako plaza kopurua handitzea proposatzen dugu, Aiaraldean bizi 
diren adinekoei eskaintza hobea emateko. Gainera, Gizarte Politiketako Departamentuaren azken datuen 
arabera, zentro horietara sartzeko itxaron zerrenda bat dago. Hori dela eta, beharrezkoa da eremu horretan 
plaza gehiago izatea.



Gorbeialdea  
Adinekoentzako egoitza publikoa
Gorbeialdean, populazioaren %18k 65 urte baino gehiago ditu eta biztanleria urtez urte zahartzen doa. Data-
raban eta Gizarte Zerbitzuen Foru Sailaren memorietan emandako datuei erreparatuz, ikus dezakegu eremu 
horretan adineko pertsonentzako arreta plazak ugaritu egin direla, 2008ko 110 plazatik 2019ko 217 plazara 
edo 2020ko 198 plazara, baina nabarmendu behar dugu plaza horiek ez direla publikoak. 

Adinekoentzako arreta Kuadrilla honetan zentro pribatuetan eman da eta Foru Erakundeak plaza gutxi itunt-
zen ditu; adibidez, 2020an, plaza horietatik 4 bakarrik itundu dira, Datarabaren arabera. Arabako 9 foru 
egoitzetatik bakar bat ere ez dago Gorbeialdean, inguruko adineko pertsonek laguntza publikoa eta kalita-
tezkoa behar dute eskualdetik atera gabe; horregatik, premiazkoa da kudeaketa publiko eta zuzeneko egoitza 
bat eraikitzea.

Mendialdea 
Adinekoentzako egoitza publikoa
Mendialdean, 833 pertsonak 65 urtetik gora dituzte, eta populazioa urtez urte zahartzen ari da. Gizarte Zer-
bitzuen Foru Sailaren memorietan jasotako datuei erreparatuz, Kuadrilla honek Bernedon egoitza pribatu bat 
du. Bertan, guztira 38 plaza daude eta horietako 18 itunpekoak dira. Horrez gain, Eguneko Arreta Zentroak 
daude Lagranen, Haranan eta Arraia-Maeztun - guztira 36 plazekin-  eta Etxebizitza Komunitario bat -14 
plazakoa-. Ikusten dugunez, Kuadrilla honetan adinekoentzako egoitzako arreta zentro pribatuetan eman 
da, non Foru Erakundeak plazen ituntzea oso txikia baita; izan ere, 2008az geroztik, Foru Erakundeak ez du 
egoitza plazen kopurua handitu zentro pribatu horretan.

Arabako 9 foru egoitzetatik, bat bera ere ez dago Mendialdeko Kuadrillan. Inguruko adineko pertsonek arreta 
publikoa eta kalitatezkoa behar dute eskualdetik atera gabe. Horregatik, premiazkoa da kudeaketa publiko 
eta zuzeneko egoitza bat eraikitzea.



Arabar Errioxa 
Arabar Errioxak bi foru egoitza ditu (Oion eta Samaniego) eta guztira 78 plaza dituzte; horrez gain, bertan ba-
daude bi eguneko zentro eta zentro bakoitzean 4 plaza baino ez dira eskaintzen. Bestalde, badago etxebizitza 
komunitario bat Guardian -14 plazarekin- eta Eguneko Arretarako Landa Eremuko Zentro bat Bilarren, 15 
plazarekin. Baina adinezko herritarren kopurua handituz doa eta horrekin batera horrelako zerbitzuak behar 
dituzten erabiltzaileak. Horri guztiari gehitu behar diogu Oion eta Samaniegoko egoitzetan arreta jasotzen 
duten adineko pertsonen profilak aldatu egin direla, egoiliarren narriadura fisiko eta kognitiboaren ondorioz, 
laguntzek eta zainketek intentsiboagoak izan behar dutela.

Oion eta Samaniegoko egoitzetan hobekuntzak 
Oion eta Samaniegoko egoitzetako profesionalek gaur egun duten egoera azpimarratu behar dugu. Profesio-
nalen salaketak argiak dira: zentroak zaharkituta geratu dira, laguntza teknikoak falta dira, egoiliarren profila 
aldatu da eta zentroetako profesionalak falta dira. Esan beharra dago bi egoitza horiek “loturarik gabeko” 
zentroak direla, eta, horregatik, oraindik ere nabariagoak dira plantilla horien ratio egokiak. Egoitza horietako 
erizaintzako laguntzaileen profesionalen kolektiboak oso modu prekarioan egiten du lan.

Nabarmendu beharreko beste gai bat da bi egoitza horietan eskainitako zerbitzuak ez direla hiriburuan es-
kaintzen direnak bezalakoak, hau da, landa zentroetan, fisioterapeuta zerbitzuak, aisialdikoak eta abar ez 
direla Gasteizko egoitzetan bezala ematen. Horregatik, proposatzen dugu foru profesionalen talde ibiltari bat 
sortzea, horrelako zerbitzuak modu ibiltarian eman ahal izateko egoitza horietan.

Talde ibiltari horrek Samaniegoko egoitzaren eta Oiongo egoitzaren artean egingo luke lan astean zehar, eta 
profesional hauek osatuko lukete: fisioterapeutak, terapeuta okupazionalak, gizarte eta kultur sustapeneko 
teknikariak, medikua, errehabilitazioko medikua eta psikologoa.
Ekimen honekin bermatuko genuke foru egoitzetan arreta jasotzen duten adineko pertsona guztiek zerbitzu 
berberak izateko aukera dutela. Gainera, talde ibiltari hau GOFEko profesionalek osatuko luketenez, zerbitzu 
horiek ez pribatizatzea ziurtatuz.

Bastidako Eguneko Arretarako Landa Zentroa  

Arabako Errioxako ezaugarri horietako zentro bakarra Bilarren dago eta 15 plaza ditu. Jakina da horrelako 
baliabideak erakargarriak direla erabiltzaileentzat etxetik hurbil badaude. Horregatik, EH Bilduren ustez, 
beharrezkoa da horrelako beste zentro bat irekitzea Arabako Errioxako mendebaldean. Helburu horrekin, 
EH Bildutik proposatzen dugu Bastidan Eguneko Arretarako Landa Zentro bat sortzea, mendekotasun maila 
txikiko adineko pertsonei laguntzeko. Horretarako, aurrekontu-negoziazioen esparruan, beharren azterketa 
egiteko proposamena egiten ari gara.



Añana  
Adinekoentzako egoitza publikoa
Añanan, 1744 pertsonak 65 urte baino gehiago dituzte eta biztanleria urtez urte zahartzen da. Gizarte Zer-
bitzuen Foru Sailaren memorietan emandako datuei erreparatuz, Kuadrilla honek hiru egoitza pribatu ditu, 
Gaubean, Erriberagoitian eta Iruña Okan Eguneko Arretarako hiru Landa Zentro, 47 plaza eta 14 plaza dituen 
Etxebizitza Komunitarioa, horietako hiru eguneko arretarako, Espejon. Ikusten dugunez, Kuadrilla honetan 
adineko pertsonentzako egoitzako arreta zentro pribatuetan eman da, non Foru Erakundeak ez baitu plazen 
hitzarmenik.
Arabako 9 foru egoitzetatik, bat bera ere ez dago Añanako Kuadrillan. Inguruko adineko pertsonek arreta pu-
blikoa eta kalitatezkoa behar dute eskualdetik atera gabe. Horregatik, premiazkoa da kudeaketa publiko eta 
zuzeneko egoitza bat eraikitzea.



Eguneko Arretarako Landa Zentroa Axpurun
2016. urteaz geroztik, Asparreneko, Donemiliagako eta Barrundiako Udalek Axpurun (Donemiliaga) Eguneko 
Arretarako Landa Zentroa irekitzeko lan egiten dute. Basozainaren etxea egokitzeko lanak maiatzean hasiko 
dira. Lan horiek finantzatzeko, Arabako Lautadako Udalak laguntzak eskatu ditu Eusko Jaurlaritzaren LEA-
DER funtsetarako. Guztira 79.000 euro inbertituko dira, besteak beste, bainugela berritu eta igogailu bat 
jartzeko, eta %51 Eusko Jaurlaritzak ordainduko du.
Hiru udalek argi utzi dute udal eskumena dela, eta aurrera jarraitzeko asmo sendoa dutela, nahiz eta Gizarte 
Zerbitzuen sailak, beste udal batzuetan ez bezala, ez duen lankidetza hitzarmen bat sinatu nahi finantzatze-
ko. Azpimarratu dute obra horiekin erabat konpon ezin daitezkeen “ustezko gabezia” guztiak. Gainera, inguru 
horretan eskaria dagoela frogatu dute. Gizarte-langileak berak egindako txosten baten arabera, 44 pertsonak 
betetzen dituzte baldintzak, eta, gutxienez, zazpi pertsonak eskatu dute zentro horretara joateko.

Trebiñu  
Eguneko Arretarako Landa Zentroa Argantzonen
Argantzongo Udalak Eguneko Arretarako Landa Zentroa San Juan Ebanjelista ospitale zaharrean egokitzeko 
proposamen bat onartu du. Hala onartu da udalerriko azken osoko bilkuran. Bi eraikin ditu eta azken urteetan 
300.000 euro inbertitu dira hobekuntza lortzeko. Gizarte langilearen txosten batek proiektu hori babesten 
du. Izan ere, gaur egun ez dago de-manda alturik, baina hamar urtean 65 urtetik gorako populazioa herriko 
biztanleria osoaren %25 izatea espero da. Gainera, kontuan hartu beharko lirateke inguruko herrietako bi-
ztanleak. Bien bitartean, Cucho, Ariñez eta Ribabellosako hiru egoitza pribatutara mugatzen da herritarrei 
ematen zaien laguntza. Halaber, eguneko egonaldiko plazak eta etxebizitza komunitarioa eskaintzen dira 
Langraiz Okan.
800.000 euro inguru inbertituko dira bi eraikuntzetan sukaldea, jantokia eta egongela, bi solairuetako ko-
mun egokituak, sendaketa-gela, erabilera anitzeko gune handia, aldagelak eta gizarte-langilearentzako bule-
goa egokitzeko. Argantzonek Gaztela eta Leongo Juntara eta Arabako Foru Aldundira joko du, garaiz, proiektu 
honi finantzaketa bilatzeko.

Arabako Lautada    



Ezgaitasuna duten adineko 
pertsonentzako bi egoitza 
publiko berri

Gasteizen  eta Aiaraldean 
Oro har, ezgaitasuna duten eta, bereziki, adimen urritasuna duten pertsonen bizitza itxaropena handitu egin 
denez, premiazkoa da adinera iristen diren adimen urritasuna duten pertsonen eskaerei erantzuteko pro-
gramak abian jartzea, zahartze prozesu aktiboa eta osasungarria sustatuz eta kolektibo horren berariazko 
beharrei erantzunez.

Horregatik, adimen ezgaitasuna duten adinekoentzako bi zentro sortzea proposatzen dugu Aiaraldean eta 
Gasteizen. Ekimen honen bidez, adimen urritasuna duten eta beren adinagatik zainketa bereziak behar di-
tuzten pertsonek gela baliabide publikoak izan ditzaketela bermatzen dugu.

Ekimen horren bidez, defizit historiko bati irtenbidea emango litzaioke, hala nola adimen-urritasuna duten 
pertsonei 65 urte betetzean ematen zaien arretari, eta, gainera, arreta publikoarekin erantzungo litzateke.



Bestelako zerbitzuak: 
Gorbeialdean, Aiaraldean eta Mendialdean sukalde zentralak
Aiaraldean, Gorbeialdean edo Mendialdean sukalde zentral bat eraikitzea, eragileen arteko lankidetzaren bi-
dez (lehen mailako ekoizpena, transformazioa, banaketa eta leheneratzea), garapen iraunkorreko iturri gisa 
proposatzen da, eskualdeko elikadura-sistema aldatzen lagunduko du, eta gune horretan lehengaiak erosi, 
eraldatu eta elikagaiak prestatu eta banatuko dira, ingurumenari dagokionez jasangarriak, osasungarriak eta 
sozialki bidezkoak. “Sukalde zentral” horiek elikagai-zerbitzua eman diezaiekete adineko pertsonei, pertsona 
lagunduei, hirugarren adinekoen egoitzei, ikastetxeei, premia bereziak dituzten pertsonak dituzten barnete-
giei, gizarte-jantokiei, enpresei, partikularrei...



Arreta soziosanitarioa

Lezako Eskualde Ospitalea   
Arabako Errioxa osasun arloko arazo nabarmenak dituen eskualdea da. Lezako ospitalea eskualdeko ospitale 
bihurtzeko eskaera historikoa da, eta herritar gehienek partekatzen dute. Horrela, Lezako Ospitalea egokitu 
eta hornitu behar da, eraginkortasun- eta hurbiltasun-irizpideen arabera, herritarrei eskualdeko ospitale ba-
teko zerbitzu guztiak eskaintzeko.

Aiaraldeko Eskualde Ospitalea 
40.000 biztanletik gora ditu, eta osasun-arazoak ditu. EH Bildu bat dator populazioaren gehiengoaren es-
kaerarekin, eta eskualdean eskualdeko ospitalea eraikitzearen aldeko apustua egin du. Konpromiso horretan 
sartzen da, halaber, azterketa sakona egitea, egungo osasun-ibilbide amaigabeen azterketatik eta herritarren 
parte-hartzearekin, eskualdeko ospitaleak hartu beharreko zerbitzuak zehazteko, betiere eraginkortasun- eta 
hurbiltasun-irizpideetan oinarrituta.

Zainketa aringarrientzako arreta
Urtero, 700 arabarrek zainketa aringarriak behar dituzte, eta une honetan ez dago ez unitate espezializaturik 
ez zentro espezializaturik haiei laguntzeko. Udaberrian Santiago Ospitaleak 12 oheko unitate espezializatua 
izango duela suposatzen da. Kopurua ez da nahikoa inondik inora. Araba klinika zaharra itxi zenetik Leza-
ra bideratuko dira. Foru-titulartasuneko adinekoentzako egoitzetan aringarri-unitateak sortzea proposatzen 
dugu, bai eta Santiago Ospitalean prestatuko den zainketa aringarri-unitatea handitzea ere.




